Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 11 дүгээр сарын 15-ны өдөр (Мягмар гариг)-ийн хуралдаан 9 цаг 55 минутад эхлэв.


Байнгын хорооны дарга, УИХ-ын гишүүн Д.Одбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд: 


Өвчтэй: Б.Чойжилсүрэн.


Тасалсан: Х.Баттулга, С.Баяр, Ц.Мөнх-Оргил, Ц.Нямдорж, Д.Оюунхорол, С.Эрдэнэ.


 Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон “Цахим гарын үсгийн тухай хуулийг хэрэгжүүлэх зарим арга хэмжээний тухай” УИХ-ын тогтоолын төсөл (анхны хэлэлцүүлэг)
 Хэлэлцэх асуудалтай холбогдуулан Улсын бүртгэлийн ерөнхий газрын Мэдээлэл, технологийн газрын дарга Б.Чинбат, Монголбанкны төлбөр тооцооны төвийн дарга Ж.Цогтсанаа, Засгийн газрын Хэрэг эрхлэх газрын референт Д.Мөнх-Эрдэнэ, Мэдээлэл, шуудан, харилцаа холбоо, технологийн газрын Бодлого төлөвлөлтийн хэлтсийн дарга Ж.Тамир, мэргэжилтэн Х.Сувдаа, УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх Г.Цэрэндулам, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Тогтоолын төслийг анхны хэлэлцүүлэгт бэлтгэсэн талаарх танилцуулгыг ажлын хэсгийн ахлагч, УИХ-ын гишүүн З.Энхболд танилцуулав.

 Байнгын хорооны дарга, УИХ-ын гишүүн Д.Одбаяр Цахим гарын үсгийн тухай хуулийн төслийн анхны хэлэлцүүлэгт ажлын хэсгээс гаргасан зарчмын зөрүүтэй саналын томъёоллоор санал хураалгав.
 
Төслийн 36 дугаар зүйлийг дараах байдлаар өөрчлөх: 

“36 дугаар зүйл. Цахим гарын үсгийн тухай хууль тогтоомж 

зөрчигчдөд хүлээлгэх хариуцлага
36.1. Цахим гарын үсгийн тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч, эсхүл харилцаа холбооны улсын байцаагч дараах захиргааны шийтгэл ногдуулна:

36.1.1. энэ хуулийн 18 дугаар зүйлд заасан үйл ажиллагааг тусгай зөвшөөрөлгүйгээр эрхэлсэн, тусгай зөвшөөрлийн нөхцөлийг зөрчиж үйл ажиллагаа явуулсан бол хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.2. тоон гарын үсгийн хувийн түлхүүрийн нууцлалыг задруулсан албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.3. энэ хуулийн .. дүгээр зүйлд заасан тоон гарын үсэг хэрэглэх журмыг зөрчсөн албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
36.1.4.Цахим гарын үсгийн тухай хуулийн 10.3, 10.5-д заасныг зөрчиж гэрчилгээ олгосон тусгай зөвшөөрөл эзэмшигчийн тусгай зөвшөөрлийг хүчингүй болгож, хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.5. Цахим гарын үсгийн тухай хуулийн 13.1-д заасны дагуу гэрчилгээг хүчингүй болгоогүй тусгай зөвшөөрөл эзэмшигчийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.6.  Цахим гарын үсгийн тухай хуулийн 14.1 дэх хэсгийн заалтыг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх төгрөгөөр торгох;
36.1.7. Цахим гарын үсгийн тухай хуулийн 15.2 дахь хэсгийг зөрчсөн гэрчилгээ эзэмшигчийн гэрчилгээг хүчингүй болгож, хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.8. Цахим гарын үсгийн тухай хуулийн 27.2 дахь хэсгийг зөрчсөн тусгай зөвшөөрөл эзэмшиж байсан этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх төгрөгөөр торгох;
36.1.9. Цахим гарын үсгийн тухай хуулийн 30.1-д тэмдэглэлийг хөтлөөгүй буюу үнэн зөв хөтлөөгүй тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.10. Цахим гарын үсгийн тухай хуулийн 31.1-д заасныг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.11. цахим баримт бичгийн агуулгад хууль зөрчиж өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.12. тоон гарын үсгийн мэдээллийн санг устгасан, хууль бусаар өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.13. улсын байцаагчийн хууль ёсны шаардлагыг биелүүлээгүй албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналуудыг дэмжиж байгаа гишүүд гараа өргөнө үү.


Зөвшөөрсөн

 9


Татгалзсан

 1


Бүгд


10

 
Гишүүдийн олонхийн саналаар дэмжигдлээ. 

Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёоллоор санал хураалгав. 

 1.Төслийн 1 дүгээр зүйлийн 1 дэх хэсгийг гэрээлэгч хоёр талын гарын үсэг зурснаар хүчин төгөлдөр болохоор өөрчлөх. 

“5.Цахим хэлбэрээр хийх мөнгөн хадгаламжийн гэрээ хүсэл зоригоо илэрхийлэгч этгээд цахим баримт бичиг үйлдэж, Цахим гарын үсгийн тухай хуульд заасан тоон гарын үсэг зурснаар хүчин төгөлдөр болно” гэсэн заалтыг “хоёр тал харилцан тоон гарын үсэг зурснаар хүчин төгөлдөр болно” гэж өөрчлөх. 

Төслийн 1 дүгээр зүйлийн 1 дэх хэсгийг гэрээлэгч хоёр талын гарын үсэг зурснаар хүчин төгөлдөр болох утгатайгаар өөрчлөн найруулах зарчмаар энэ саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан

  -


Бүгд


10

 
Гишүүдийн олонхийн саналаар дэмжигдлээ. 

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналаар санал хураалгав.
Энэ хуулийн төслийг хэлэлцэх боломжгүй учир Цахим гарын үсгийн тухай хуулийн төсөлд нэгтгэх. 
Тайлбар: Захиргааны хариуцлагын тухай хуульд шинээр нэмэх гэж байгаа 54 дүгээр зүйлд ногдуулах шийтгэлийн хэмжээ нь “хөдөлмөрийн хөлсний доод хэмжээг 3-25 дахин нэмэгдүүлсэн хэмжээгээр шийтгэх”-ээр заасан бөгөөд үүнийг хэвээр оруулах нь хуулийн дотоодод зөрчил үүсгэх талтай. Захиргааны хариуцлагын тухай хуулийн 4 дүгээр зүйлийн 3 дахь хэсэгт: 

Торгох шийтгэлийн хэмжээг: иргэнийг 1000-50000, албан тушаалтныг 1000-60000, аж ахуйн нэгжийг  50000-250000 төгрөгөөр торгохоор заасантай зөрчилдөх учир хариуцлагын хэсэгт Цахим гарын үсгийн тухай хуульд суулгах нь илүү зохистой байна.

Энэ хуулийн төслийг хэлэлцэх шаардлагагүй гэсэн томъёоллыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан

  1


Бүгд


11

 
Гишүүдийн олонхийн саналаар дэмжигдлээ. 

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийг буцаах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

11


Татгалзсан

   -


Бүгд


11

 
Гишүүдийн олонхийн саналаар дэмжигдлээ. 

Тогтоолын төсөлтэй холбогдуулан УИХ-ын гишүүн З.Энхболд, Р.Гончигдорж нарын асуусан асуултад ажлын хэсгээс Б.Чинбат, Д.Мөнх-Эрдэнэ нар хариулж, тайлбар хийв.
  УИХ-ын гишүүн З.Энхболдын гаргасан, тогтоолын гуравдугаар заалтыг 2013 оны 1 дүгээр сарын 1-ний өдрөөс дагаж мөрдөнө гэсэн ажлын хэсгийн саналыг дэмжиж байгаа гишүүд гараа өргөнө үү.

Зөвшөөрсөн

12


Татгалзсан

  -


Бүгд


12

 
Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн З.Энхболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 10 цаг 20 минутад өндөрлөв.

Тэмдэглэлтэй танилцсан:
ХУУЛЬ ЗҮЙН БАЙНГЫН
ХОРООНЫ ДАРГА






         Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ
УИХ-ЫН 2011 ОНЫ НАМРЫН ЭЭЛЖИТ ЧУУЛГАНЫ ХУУЛЬ
ЗҮЙН БАЙНГЫН ХОРООНЫ 11 ДҮГЭЭР САРЫН 15-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 9 цаг 55 минутад эхлэв.

Д.Одбаяр: -11 дүгээр сарын 15-ны өдрийн хуралдаанд ирц бүрдсэн байна. Тийм учраас Байнгын хорооны хуралдааныг эхэлж байна.


Хэлэлцэх асуудал Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл анхны хэлэлцүүлэг хийнэ.


Мөн Үндсэн хуулийн цэцээс УИХ-ын тухай хуулийн 6 дугаар зүйлийн 6.9-ийн 1 дэх заалт. Үндсэн хуулийн холбогдох заалтыг зөрчсөн тухай дүгнэлт байгаа. Энэ дүгнэлтийг намын бүлгүүд хэлэлцэж байгаа учраас хэлэлцэхийг хойшлуулж тэгээд өнөөдрийн Байнгын хороогоор дээр дурдсан Цахим гарын үсгийн тухай хуулийн төсөл болон үүнтэй холбогдох бусад хуулийн төслүүдийг хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсч байна. Саналаа. Баярлалаа.


Ингээд Цахим гарын үсгийн тухай хуулийн төсөл болон холбогдох бусад хуулийн төслүүд, мөн цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлгийг хийе. 

Ажлын хэсгийн танилцуулгыг ажлын хэсгийн ахлагч Энхболд гишүүн танилцуулна. Энхболд гишүүнийг микрофонд урьж байна.
З.Энхболд: -Хууль зүйн байнгын хорооны дарга, эрхэм гишүүд ээ,

Хууль зүйн байнгын хорооны 2011 оны 18 дугаар тогтоолоор Монгол Улсын Засгийн газраас 2011 оны 10 сарын 21-ний өдөр УИХ-д өргөн мэдүүлсэн Цахим гарын үсгийн тухай хуулийн төсөл болон холбогдох бусад хуулийн төслүүдийг чуулганаар хэлэлцүүлэх бэлтгэл хангах, санал,  дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийг З.Энхболд ахалж, бүрэлдэхүүнд нь УИХ-ын гишүүн Оюунхорол, Тэрбишдагва, Энхбат, Энхбаяр нар болон холбогдох бусад албан тушаалтнууд орж ажиллалаа.

Ажлын хэсэг дээр хуулийн төслийн талаар хуралдаанаараа хэлэлцэн шийдвэрлэсний үндсэн дээр цахим гарын үсгийн тухай хуулийн төслийн хууль тогтоомж зөрчигчдөд хүлээлгэх хариуцлагын асуудлыг нарийвчлан боловсронгуй болгох зорилгоор өөрчлөн найруулах. Банк эрх бүхий хуулийн этгээдийн мөнгөн  хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн нэгдүгээр зүйл болох хуулийн 4 дүгээр зүйлийн 4.5 дахь хэсгийг иргэний хуулийн үзэл баримтлалтай нь нийцүүлэх нь зүйтэй гэсэн саналыг Байнгын хорооны хуралдаанд танилцуулж байна.
Ажлын хэсгийн хуралдаанаар дэмжигдсэн саналуудыг нэгтгэн томъёолж тараасан болно. 

УИХ-ын эрхэм гишүүд ээ, 

Цахим гарын үсгийн тухай хуулийн төсөл болон холбогдох бусад хуулийн төслүүдийн талаар ажлын хэсгээс гаргасан санал, дүгнэлтийг хэлэлцэн шийдвэрлэж өгөхийг хүсье.

Д.Одбаяр: -Энхболд гишүүнд баярлалаа. Ажлын хэсэг Байнгын хорооны хуралдаанд оролцож байна. Улсын бүртгэлийн ерөнхий газрын мэдээлэл технологийн газрын дарга Чинбат, Монголбанкны төлбөр тооцооны төвийн дарга Цогтсанаа, Засгийн газрын Хэрэг эрхлэх газрын референт Мөнх-Эрдэнэ, Мэдээлэл, шуудан, харилцаа холбоо, технологийн газрын Бодлого төлөвлөлтийн хэлтсийн дарга Тамир, Мэдээлэл, шуудан, харилцаа холбоо, технологийн газрын Бодлого төлөвлөлтийн хэлтсийн мэргэжилтэн Сувдаа ийм бүрэлдэхүүнтэй ажлын хэсэг оролцож байна.
Хуулийн төслийн хувьд бол хоёр дахь удаагаа өргөн барьж байгаа. Урд нь ажлын хэсэг санал гаргаж, Засгийн газар буцааж татсан хуулийн төсөл байгаа. Гишүүдээс ажлын хэсгийн танилцуулгатай холбоотой асуулт асуух гишүүн байна уу. Байхгүй юу. Баярлалаа.

Хэлэлцэж байгаа асуудалтай холбогдуулж үг хэлэх гишүүн байгаа юу. Байхгүй байна. Баярлалаа гишүүдэд.

Тэгвэл санал хураалт явуулъя.

З.Энхболд: -Санал хураалтын өмнө нэг юм хэлээдэхье.

Д.Одбаяр: -Энхболд гишүүн.

З.Энхболд: -Энэ хууль анх орж ирэхдээ энэ хууль гарснаар захиргааны хариуцлагын тухай хуулийг өөрчилнө гэж заасан байснаасаа буцаж байгаа. Яагаад гэхээр захиргааны хариуцлагын хуульд одоо хүртэл 100 төгрөгөөр торгодог, 1000 төгрөгөөр торгодог заалтууд байгаад байгаа юм. Сүүлд гарч байгаа манай бүх хуулиуд дандаа хөдөлмөрийн хөлсний доод хэмжээг төд дахин нэмэгдүүлсэнтэй холбоотой байдаг. Шинэ стандартаар гараад байгаа учраас энэ 100 төгрөг, 1000 төгрөгийг өөрчлөхгүйгээр нөгөө өөрийнхөө цахим гарын үсгийнхээ хуулин дотор нөгөө дахин дахин гэдэг зүйлүүдээ хийсэн учраас 36 дугаар зүйлийн 1-13 хүртэл ийм 13 санал бол нэгэн зэрэг хураагдаж байгаа юм. 

Тэгэхээр энийг нэг уншаад хураачихад болно. Тус тусдаа хураагдах шаардлагагүй гэсэн үг. Тэрний дараагийнх нь бол нэг өөр санал байгаа. Техникийн чанартай тийм юм хийсэн байгаа.

Д.Одбаяр: -За ажлын хэсгийн боловсруулсан зарчмын зөрүүтэй саналын томъёолол.

 
Төслийн 36 дугаар зүйлийг дараах байдлаар өөрчлөх: 

“36 дугаар зүйл. Цахим гарын үсгийн тухай хууль тогтоомж 

зөрчигчдөд хүлээлгэх хариуцлага
36.1. Цахим гарын үсгийн тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч, эсхүл харилцаа холбооны улсын байцаагч дараах захиргааны шийтгэл ногдуулна:

36.1.1. энэ хуулийн 18 дугаар зүйлд заасан үйл ажиллагааг тусгай зөвшөөрөлгүйгээр эрхэлсэн, тусгай зөвшөөрлийн нөхцөлийг зөрчиж үйл ажиллагаа явуулсан бол хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.2. тоон гарын үсгийн хувийн түлхүүрийн нууцлалыг задруулсан албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.3. энэ хуулийн .. дүгээр зүйлд заасан тоон гарын үсэг хэрэглэх журмыг зөрчсөн албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
36.1.4.Цахим гарын үсгийн тухай хуулийн 10.3, 10.5-д заасныг зөрчиж гэрчилгээ олгосон тусгай зөвшөөрөл эзэмшигчийн тусгай зөвшөөрлийг хүчингүй болгож, хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.5. Цахим гарын үсгийн тухай хуулийн 13.1-д заасны дагуу гэрчилгээг хүчингүй болгоогүй тусгай зөвшөөрөл эзэмшигчийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.6.  Цахим гарын үсгийн тухай хуулийн 14.1 дэх хэсгийн заалтыг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх төгрөгөөр торгох;
36.1.7. Цахим гарын үсгийн тухай хуулийн 15.2 дахь хэсгийг зөрчсөн гэрчилгээ эзэмшигчийн гэрчилгээг хүчингүй болгож, хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.8. Цахим гарын үсгийн тухай хуулийн 27.2 дахь хэсгийг зөрчсөн тусгай зөвшөөрөл эзэмшиж байсан этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх төгрөгөөр торгох;
36.1.9. Цахим гарын үсгийн тухай хуулийн 30.1-д тэмдэглэлийг хөтлөөгүй буюу үнэн зөв хөтлөөгүй тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.10. Цахим гарын үсгийн тухай хуулийн 31.1-д заасныг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.11. цахим баримт бичгийн агуулгад хууль зөрчиж өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.12. тоон гарын үсгийн мэдээллийн санг устгасан, хууль бусаар өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.13. улсын байцаагчийн хууль ёсны шаардлагыг биелүүлээгүй албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн ийм санал байна. Энэ саналыг дэмжье гэсэн томъёоллоор санал хураалгах гэж байна. Гишүүдийг саналаа өгөхийг хүсч байна. 10-9. Баярлалаа.

2 дахь санал. Холбогдох хууль Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналаар санал хураалгах гэж байна. 

 Төслийн 1 дүгээр зүйлийн 1 дэх хэсгийг гэрээлэгч хоёр талын гарын үсэг зурснаар хүчин төгөлдөр болохоор өөрчлөх. Өөрчлөн найруулах юм байна шүү дээ тиймээ. 

Төслийн 1 дүгээр зүйлийн 1 дэх хэсгийг гэрээлэгч хоёр талын гарын үсэг зурснаар хүчин төгөлдөр болох утгатайгаар өөрчлөн найруулах зарчмаар. Энэ саналыг дэмжье гэж байгаа Байнгын хорооны гишүүд. 10-10. Баярлалаа.

 Тийм үү, дараах найруулгыг бас хийж байгаа юм байна. 

“5.Цахим хэлбэрээр хийх мөнгөн хадгаламжийн гэрээ хүсэл зоригоо илэрхийлэгч этгээд. Хэрэггүй юм уу.Саяынх юм уу. Дахиж найруулах юм байна. Гэсэн заалтыг хоёр тал харилцан тоон гарын үсэг зурснаар хүчин төгөлдөр болно гэж өөрчлөх. Сая хураагдчихсан байна.  
Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналаар санал хураалгая.

Энэ хуулийн төслийг хэлэлцэх боломжгүй учир Цахим гарын үсгийн тухай хуулийн төсөлд нэгтгэх. Энэ хуулийн төслийг хэлэлцэх шаардлагагүй гэсэн томъёоллоор санал хураах юм байна. Энэ саналыг дэмжье гэж байгаа. 11-10. Буцаая гэнэ тиймээ. Тийм, тэгэхээр санал хураах шаардлагагүй юм байна тиймээ. Буцаана л даа. Буцаана биз дээ. Төсөл орж ирсэн юм чинь тиймээ.
Тэгэхээр Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн талаарх хуулийн төслийг буцаах нь зүйтэй юм байна тиймээ. Тийм үү, буцаана. Буцаана гэсэн томъёоллоор. 11-11. Баярлалаа.

За Энхболд гишүүн.

З.Энхболд: -Энэ хуулийг дагаж тогтоол гарч байгаа. Цахим гарын үсгийн хуулийг батлагдсантай холбогдуулан 2013 оны 1 сарын 1-нээс гээд. Тэгэхээр би энэ Засгийн газрын ажлын хэсэгт орсон улсуудаас асуух гээд байна л даа. Одоо ухаалаг үнэмлэх өөрөө сонгуульд анх удаа хэрэглэгдэнэ. Одоо хамгийн том хэрэглээ нь. 4 сарын 1-нээс өмнө ухаалаг үнэмлэх тараагдана. Тэгээд энэ ухаалаг үнэмлэхийг сонгуульд хэрэглэх нь цахим гарын үсгийн 2013 оны 1 сарын 1 гэдэгтэй зөрчилдөх юм байгаа юу. Ухаалаг үнэмлэхэн дотор байгаа цахим гарын үсэг нь өөрөө сонгуультай холбоотой юу, холбоогүй юу гэдэг л асуулт байна л даа. 

Д.Одбаяр: -Ажлын хэсэг хариулна.

З.Энхболд: -Хэн нь хариулах юм.

Б.Чинбат: -Улсын бүртгэлийн ерөнхий газрын Мэдээлэл, технологийн газрын дарга. Цахим гарын үсэг бол сонгуультай заавал холбогдох шаардлагагүй. Цахим үнэмлэхэн дотор сонгуулийн сектор байж байгаа. Тэрэн дотор сонгууль өгөгдсөн эсэхийг тэмдэглээд явна. Тэгээд цахим гарын үсэг ашиглахгүйгээр дотор нь хурууны хээ болон регистрийн дугаар байгаа учраас тэрүүгээр нь шалгалт хийгээд явах боломжтой.
З.Энхболд: -Тогтоолын 2013 оны 1 сарын 1-нээс хүчин төгөлдөр болох гэж байгаа заалт бол сонгуульд хэрэглэгдэхгүй гэж ойлгох уу тиймээ. Сонгуультай холбоогүй. 

Б.Чинбат: -Тийм сонгуульд бол цахим гарын үсэг заавал ашиглахгүй байж болно энэ удаадаа бол.
З.Энхболд: -Зөвхөн чипэн дотор санал өгснийг илэрхийлэх тэмдэглэгээ бичигдэхээс биш өөрөөр холбогдохгүй юм байна шүү дээ.

Б.Чинбат: -Тийм.

Р.Гончигдорж: -Энэ тогтоолын гурав дахь заалтыг уншаад хэлж байгаа биз.

З.Энхболд: -Тийм, угаасаа цахим гарын үсгээ  хэрэглэхгүй юм байна сонгуульд.

Д.Одбаяр: -Хэн хариулав сая. Чинбат уу. 

Б.Чинбат: -Улсын бүртгэлийн ерөнхий газрын Мэдээлэл, технологийн газрын дарга.

Р.Гончигдорж: -Нийтийн түлхүүрийг ...хүчин төгөлдөр болох нөхцөлтэйгээр иргэний ухаалаг үнэмлэхэд суурилуулан олгох гэж байгаа байхгүй юу. Энийг чинь суурилуулах гэтэл цахим гарын үсгийг нэн даруй, ухаалаг үнэмлэхийг нэн даруй иргэдэд өгөх гээд байна шүү дээ. Энэ тогтоол хоёр чинь яагаад, энэ тогтоол чинь тэр цахим үнэмлэхтэй болох асуудлыг нь хойшлуулах хүчин зүйл болчихгүй юу гэж асууж байгаа асуулт шүү дээ. Яагаад гэвэл бид нар сонгуульд хэрэглэх гээд байна цахим... Энэ бол 2013 оны 1 сарын 1-нээс жигдрэх тухай асуудал ярьж байгаа шүү дээ.

З.Энхболд: -Цахим үнэмлэхээ сонгуульд хэрэглэнэ, цахим гарын үсэг нь бол хэрэглэгдэхгүй.

Р.Гончигдорж: -Энэ түлхүүрийг нь суулгана гээд байгаа байхгүй юу. 

Д.Одбаяр: -Тэр нь бол нөгөө яг сонгуулийнхаа юунд бол санал хураах үед заавал асуугдаж шалгагдахгүй гэсэн үг үү тиймээ.
Р.Гончигдорж: -Цахим гарын үсгийн нийтийн түлхүүрийг л ухаалаг үнэмлэхэнд суурилуулж олгоно гээд байгаа байхгүй юу. Гэхдээ тэр ажиллагаа чинь хэр зэрэг түвэгтэй ажиллагаа вэ л гэж. ...хойшлуулаад байх юм биш байгаа л гэж байхгүй юу.

Д.Одбаяр: -Хойшлуулахгүй, үнэмлэхээ олгохдоо хамаагүй тиймээ. За сая чинь Чинбат хариулсан. Чинбат дараа нь гишүүдтэй уулзаж сайн ойлголцоорой. Тийм асуудал байна шүү. 13 он. Тэрэн дээр чинь ажлын хэсэг санал хэлнэ дээ. Тэгээд санал хураалгах нь байна шүү дээ.

З.Энхболд: -Техникийн хувьд энд юу гэж бичих нь зүйтэй вэ? Засгийн газраас асууя даа.

Д.Одбаяр: -Мөнх-Эрдэнээ.

Д.Мөнх-Эрдэнэ: -Засгийн газрын Хэрэг эрхлэх газрын референт. Та сая нөгөө тоон гарын үсгээ яг хэзээнээс суулгах вэ гэж асууж байна. Хугацааны хувьд.

З.Энхболд: -Бишээ, дагаж гарах тогтоолын гуравдугаар заалтны он сарыг хэднээр бөглөх юм.

Д.Мөнх-Эрдэнэ: -Энд тодорхой бэлтгэл ажил хийх шаардлага хангах шаардлагатай байгаа учраас бид нарын санал бол 13 оны 1 сарын 1-нээс гэсэн.
З.Энхболд: -Нөгөө иргэдэд үзүүлэх үйлчилгээ нээгдсэнтэй цуг уу. 

Д.Мөнх-Эрдэнэ: -Тийм, тийм саналтай байгаа.

Д.Одбаяр: -Энэ дээр чинь ажлын хэсэг санал оруулбал санал хураах уу Энхболд  даргаа. Тэгвэл саналаа хэл.

З.Энхболд: -Хуулийг дагаж гарах тогтоолын гуравдугаар заалтын онгорхой байгаа он, сарыг 2013 оны 1 сарын 1-нээс гэж бөглөх саналтай байгаа ажлын хэсэг.

Д.Одбаяр: -Тогтоолыг дагаж мөрдөх хугацааг 2013 оны 1 дүгээр сарын 1-нээс гэсэн томъёоллыг. Тогтоолын 3 дугаар заалтыг. Цахим гарын үсгийн тухай хуулийг хэрэгжүүлэх зарим арга хэмжээний тухай тогтоолын төслийн 3 дугаар заалтыг 2013 оны 1 дүгээр сарын 1-ний өдрөөс гэж ажлын хэсэг.

З.Энхболд: -Тогтоол бол гарсан өдрөөсөө хэрэгжинэ шүү дээ.

Д.Одбаяр: -Тогтоол бол гарсан өдрөөсөө, тогтоолын гуравдугаар заалтыг бол 2013 оны 1 дүгээр сарын 1-ний өдрөөс дагаж мөрдөнө гэсэн саналыг ажлын хэсэг оруулж байна. Энэ саналыг дэмжье гэсэн томъёоллоор гишүүд саналаа өгөөрэй. 12-12. Баярлалаа.
Гишүүдэд баярлалаа. Нэгдсэн хуралдаанд Байнгын хорооны санал, дүгнэлтийг ажлын хэсгийн ахлагч, УИХ-ын гишүүн Энхболд танилцуулна. 

Хууль зүйн байнгын хороо. Тэрийг хоёр бүлэг хэлэлцээгүй байгаа учраас. Хоёр бүлэг дээр хэлэлцэх шаардлагатай гээд түрүүнд хасчихлаа. Тийм л зүйл хэлсэн шүү  дээ ер нь. Өчигдөр тэгсэн шүү дээ, тэгээд хойшлуулсан. Хоёулаа яриад. Ярилцъя гэж. 

Байнгын хорооны хуралдаан асуудлаа хэлэлцэж дууслаа. Гишүүдэд баярлалаа.

Хуралдаан 10 цаг 20 минутад өндөрлөв.

Соронзон хальснаас буулгасан:
Хуралдааны тэмдэглэл хөтлөгч
 Д.Энэбиш

